
				এই পাতাটির মুদ্রণ সংশোধন করা প্রয়োজন। 
Sè e V9 द३भ-*ब्रि5
অনুষ্ঠানেই তাহার ঔদাসীন্য ছিল না, অথচ পুঙ্খানুপুঙ্খরূপ বিষয় কৰ্ম্মপরিদর্শনেও তিনি পরাস্মুখী হইতেন না।
অহল্যা বাঈ যখন সিংহাসনে অধিরূঢ়া ছিলেন, তখন মধ্যভারতে আদৌ শান্তি ছিল না। একদিকে লুণ্ঠনকারী দুর্দান্ত মহারাষ্ট্ৰীয়গণ, অন্যদিকে জাঠি, রোহিলা, পিণ্ডারী প্রভৃতি নানা জাতীয় নানা ধৰ্ম্মসম্প্রদায়স্থ সৈনিক দক্ষ্যগণের উপদ্রবে। মধ্যভারত তখন ছিন্ন বিচ্ছিন্ন হইয়াছিল। এরূপ অবস্থায় যে অহল্যা বাঈ আপনার রাজ্যে শান্তি ও সুশাসন প্ৰতিষ্ঠিত করিতে পারিয়াছিলেন ইহা তাহার পক্ষে অতীব গৌরবের বিষয়। র্তাহার প্রতিবাসী সমর-লোলুপ রাজন্যবর্গের মধ্যেও কেহ কখন তাহার রাজ্য আক্রমণ করিতে সাহস করে নাই। অহল্যা বাঈ তাহার অনুজীবিগণের প্রতি এরূপ স্নেহবতী ছিলেন যে, তাহার দীর্ঘ রাজত্বকালের মধ্যে কখনও মন্ত্রী পরিবর্তন করিতে হয় নাই এবং অন্যান্য কৰ্ম্মচারিগণের মধ্যেও কাচিৎ কখনও কাহাকেও পরিবৰ্ত্তিত করিতে হইয়াছিল। অহল্যার সিংহাসনে আরোহণের পূর্বে ইন্দোর একটি সামান্য পল্পীমাত্র ছিল, তঁহারই সময়ে ইহা সমৃদ্ধিশালিনী নগরীতে পরিণত হয়। তঁহার এইরূপ নিয়ম ছিল যে, রাজকোষের উদ্ধৃত্তি অর্থ একত্ৰ করিয়া তিনি তাহার উপর অঞ্জলি প্ৰদান, গঙ্গাজল এবং কতকগুলি তুলসীপত্র নিক্ষেপ করিতেন। তদবধি সেই অর্থ কেবলই নানারূপ সৎকাৰ্য্যে ব্যয়িত হইত, কস্মিনকালেও তাহার এক কপর্দকও অন্য কোন কাৰ্য্যে ব্যয় হইতে পারিত না । তঁহার দয়া ও ৰদান্তত কেবলই তাহার নিজ রাজ্যের মধ্যে সীমাবদ্ধ ছিল না। ভারতবর্ষের যেসকল স্থান হিন্দুধৰ্ম্মমতে পবিত্ৰ বলিয়া প্ৰসিদ্ধ, তাহার প্ৰায় সর্বত্রই তঁহার কীৰ্ত্তি বৰ্ত্তমান আছে। জগন্নাথ-যাত্ৰিগণের গমনাগমনের জন্য তিনি যে প্রশস্ত রাজপথ নিৰ্ম্মাণ করিয়াছিলেন, জীর্ণ এবং অসংস্কৃত অবস্থায় এখনও তাহ সহস্ৰ সহস্র পথিকের ক্লেশ নিবারণ

